
ANNOTATSIYA 
Mazkur maqolada oʻzbek urugʻlari tarkibidagi orol oʻzbeklari tahlili, “Oʻzbek” 

qabilalarining roʻyxatini oʻrganish zarurligi, akademik V Bartold tomonidan mavzuning 
oʻrganilishi, Sayfiddin Axsikentiyning “Majmuai at-tavarix” asarida keltirilgan tarixiy ma’lumotlar, 
A. Boris, G. Potanin, X.Vamberi tomonidan oʻrganilgan ilmiy mushohada va xulosalar keng 
yoritilgan. XV-XVIII asr boshlarida oʻzbek ulusidagi orol oʻzbeklarining etnik tarkibi, XV asrda 
shayboniylar va ularni qoʻllab-quvvatlovchi urugʻlarning dashti qipchoqdan koʻchib oʻtishi, ushbu 
masala Sharq va Yevropa manbalarida toʻliq yoritilmaganligi, Dashti Qipchoqni tark etib, 
Movarannahrga koʻchib kelgan urugʻ va qabilalarning ijtimoiy-iqtisodiy hayoti, oʻzbek urugʻlari 
tarkibi va murakkab etnik jarayonlarning bosqichlari ilmiy tahlil etilgan. 

Kalit soʻzlar: oʻzbek ulusi, orol oʻzbeklari, etnogenez, shayboniylar, dashti qipchoq, urugʻ. 
  

Гулом Машарипович Джумамуратов, 
Старший преподаватель кафедры истории Узбекистана,  

Узбекский государственный университет мировых языков 
 

АНАЛИЗ АРАЛЬСКИХ УЗБЕКОВ СРЕДИ УЗБЕКСКИХ ПЛЕМЕН 
 

АННОТАЦИЯ 
В данной статье подробно рассматривается анализ аральских узбеков в рамках 

узбекских кланов, необходимость изучения списка «узбекских» племен, исследование этой 
темы академиком В. Бартольдом, историческая информация, представленная в работе 
Сайфиддина Ахсикенти «Маджмуай ат-таварих», а также научные наблюдения и выводы, 
изученные А. Борисом, Г. Потаниным и Г. Вамбери. В статье научно анализируются 
этнический состав приаральских узбеков в Узбекском улусе в XV – начале XVIII вв., 
миграция шайбанидов и поддерживающих их родов из Степного Кыпчака в XV в., 
недостаточное освещение этого вопроса в восточных и европейских источниках, социально-
экономическая жизнь родов и племён, покинувших Степное Кыпчак и переселившихся в 
Мовараннахр, состав узбекских родов и этапы сложных этнических процессов. 

Ключевые слова: узбекский улус, приаральские узбеки, этногенез, шайбани, Степное 
Кыпчакство, род. 

ANALYSIS OF THE ARAL UZBEKS AMONG THE UZBEK TRIBES 
 

ABSTRACT 
This article extensively covers the analysis of the Aral Uzbeks within the Uzbek clans, the 

need to study the list of "Uzbek" tribes, the study of the topic by Academician V. Bartold, the 
historical information provided in Sayfiddin Akhsikenti's "Majmuai at-tavarikh", and the scientific 
observations and conclusions studied by A. Boris, G. Potanin, and H. Vamberi. This article 
provides a scientific analysis of the ethnic composition of the Aral Sea Uzbeks in the Uzbek Ulus in 
the 15th to early 18th centuries, the migration of the Shaybanids and their supporting clans from 
Steppe Kipchak in the 15th century, the insufficient coverage of this issue in Eastern and European 
sources, the socioeconomic life of the clans and tribes that left Steppe Kipchak and migrated to 
Movaro-annahr, the composition of Uzbek clans, and the stages of complex ethnic processes. 

Index Terms: Uzbek Ulus, Aral Sea Uzbeks, ethnogenesis, Shaybanids, Steppe 
Kipchakdom, clan. 

  
Dolzabligi:        
Oʻzbek urugʻlari tarkibidagi Orol oʻzbeklari tahlili mavzusi bugungi kunda oʻta dolzarb 

ahamiyatga ega. Bu mavzu, bir tomondan, oʻzbek xalqining etnik tarixi, urugʻ-qabilaviy tuzilishi va 
madaniy xilma-xilligini chuqur oʻrganishga xizmat qilsa, ikkinchi tomondan, zamonaviy ijtimoiy-
siyosiy va ekologik jarayonlar bilan bevosita bogʻliqdir. 

Orol oʻzbeklari (asosan Qoraqalpoqiston Respublikasi va Xorazm viloyatining Orolboʻyi 
hududlarida yashovchi guruhlar) oʻzbek etnosining shimoliy va shimoli-gʻarbiy qismida muhim 
oʻrin tutadi. Ularning urugʻ tarkibi, dialektal xususiyatlari, an’anaviy xoʻjalik turi (baliqchilik, 
chorvachilik, dehqonchilik) va madaniy merosi oʻzbek xalqining umumiy etnogenezida alohida 
tadqiqot ob’yektidir. Sovet davridan keyingi mustaqillik sharoitida milliy oʻzlikni anglash, tarixiy 
ildizlarni tiklash va madaniy birligini mustahkamlash masalasi davlat siyosatining muhim 
yoʻnalishlaridan biriga aylangan. Shu jihatdan Orol oʻzbeklarini tahlil qilish oʻzbek urugʻlarining 
ichki tuzilishini aniqlashga, ular oʻrtasidagi oʻzaro aloqalarni ochib berishga yordam beradi. 

Mavzuning dolzarbligi ayniqsa ekologik inqiroz nuqtai nazaridan yanada kuchaymoqda. 
Orol dengizi fojiasi natijasida Orolboʻyi aholisi, xususan oʻzbek urugʻlari vakillari ogʻir ijtimoiy-
iqtisodiy va sogʻliqni saqlash muammolariga duch keldi. Bu holat ularning an’anaviy turmush tarzi, 
demografik holati va madaniy merosining saqlanishiga jiddiy ta’sir koʻrsatdi. Shuning uchun 
mavzuni oʻrganish nafaqat tarixiy-etnografik ahamiyatga ega, balki hozirgi vaqtning dolzarb 
muammolarini — ekologik migratsiya, madaniy moslashuv, yosh avlodda milliy oʻzlikni 
shakllantirish va hududiy rivojlanish masalalarini hal etishda ilmiy asos boʻlib xizmat qiladi. 

Bundan tashqari, mavzu Markaziy Osiyo xalqlari oʻrtasidagi etnik va madaniy oʻzaro 
ta’sirni, xususan oʻzbek-qoraqalpoq, oʻzbek-qozoq aloqalarini tadqiq etishda ham muhimdir. 
Globallashuv sharoitida mahalliy urugʻ-qabila identifikatsiyasini saqlab qolish va uni umum milliy 
qadriyatlar bilan uygʻunlashtirish masalasi dolzarb boʻlib qolmoqda. 

Xulosa qilib aytganda, “Oʻzbek urugʻlari tarkibidagi Orol oʻzbeklari tahlili” mavzusi 
oʻzbekistonlik olimlar oldida turgan milliy tarixni ilmiy jihatdan toʻliq tiklash, madaniy merosni 
oʻrganish va zamonaviy rivojlanish strategiyalarini ishlab chiqish vazifalariga toʻgʻridan-toʻgʻri 
xizmat qiladi. Bu tadqiqot nafaqat oʻtmishni anglashga, balki kelajakni barpo etishga ham hissa 
qoʻshadi. 

Metodlar va mavzuning oʻrganilganlik darajasi: 
Mavzu oʻzbek xalqining etnik tarixi, etnogenezi va mintaqaviy xususiyatlarini oʻrganishda 

muhim oʻrin tutadi. Bu mavzuni oʻrganishda sovet davri va mustaqillik yillarida bir qator yetakchi 
olimlar va etnografik guruhlar faoliyat koʻrsatgan. 

K.L. Zadixina rahbarligidagi Shimoliy oʻzbek etnografik tadqiqot guruhi (Xorazm 
arxeologiya-etnografik ekspeditsiyasi doirasida) Orolboʻyi va shimoliy Xorazm oʻzbeklarining 
urugʻ-qabila tarkibi, turmush tarzi, urf-odatlari va etnik aloqalarini chuqur oʻrgangan. Ular shimoliy 
oʻzbeklarni (Dashti Qipchoq avlodi sifatida) qoraqalpoq va qozoqlar bilan yaqinligini ta’kidlagan 
holda, urugʻ etnonimlarini tahlil qilganlar. 

G.P. Snesarev boshchiligidagi oʻzbek etnografik otryadi Xorazm vohasidagi oʻzbek 
guruhlarining, shu jumladan shimoliy (Orolboʻyi) qismining diniy e’tiqodlari, oilaviy tuzilishi va 
joylashuvini tadqiq etgan. 

Umumiy oʻzbek etnogenezi boʻyicha K. Shoniyozov, Iso Jabborov, B. Axmedov, A. 
Asqarov kabi olimlarning asarlari muhim hissa qoʻshgan. Ular oʻzbek urugʻlarining 92 urugʻ 
tuzilishi, nasabnomalar va Dashti Qipchoqdan kelgan qabilalar (Nayman, Qoʻngʻirot, Kenagas va 
boshqalar) rolini tahlil qilganlar. Mustaqillik davrida Gʻ.Boboyorov va boshqa zamonaviy 
tarixchilar urugʻlar tarixi, ularning hozirgi holati va madaniy merosini oʻrgangan. O.Nurjanov 
tilshunoslik va etnolingvistik jihatlarni tadqiq etmoqda. 

Etnografik ekspeditsiyalar va maydon tadqiqotlari – mahalliy aholi bilan suhbatlar, ogʻzaki 
an’analar, rivoyatlar, dostonlar va urugʻ nasabnomalarini (Nasabnoma, Madjmu at-Tavorix kabi 
manbalar) yozib olish asosiy usul hisoblanadi. 

Tarixiy-manba tahlili – qadimiy yozma manbalar (arab, fors, xitoy), sovet davri statistikasi, 
nasabnomalar va genealogik roʻyxatlar solishtiriladi. 

Etnolingvistik va antropologik yondashuv – dialektal xususiyatlar, etnonimlar, urugʻ 
aymoqlari oʻrtasidagi “juftlik” an’analari va qoʻshni xalqlar (qoraqalpoq, qozoq, turkman) bilan 
oʻzaro ta’sirni oʻrganish. 

Kompleks usullar – arxeologik, geografik va sotsiologik kuzatuvlar bilan birlashtirilgan 
holda etnik tarkib, migratsiya va madaniy moslashuv jarayonlarini tahlil qilish. Ekologik omillar 
(Orol fojiasi) ta’sirini hisobga olgan zamonaviy tadqiqotlarda demografik va ijtimoiy soʻrovlar ham 
qoʻllaniladi. 

Ushbu tadqiqotlar Orol oʻzbeklarining oʻzbek etnosidagi oʻrni, ularning Kipchak va Ogʻuz 
qatlamlari bilan bogʻliqligini ochib bergan. Biroq, mavzu hali ham toʻliq oʻrganilmagan boʻlib, 
zamonaviy genetika, raqamli arxivlar va interdisplinar yondashuvlar bilan yanada chuqurlashtirish 
talab etiladi. Bu ishlar nafaqat ilmiy, balki milliy oʻzlikni saqlash va madaniy merosni tiklashda 
ham muhim ahamiyatga ega. 

Tadqiqot natijalari:  
92 ta “oʻzbek  urigʻlari” roʻyxati va ularni tahlil qilishdagi ma’lumotlar na faqat  oʻzbek 

urugʻlarini, balki oʻzbek-qozoq urugʻlarini oʻrganishga moʻljallangan yangi tarixiy-etnografik  
manbalarda  ham  uchraydi.  Bu manbalarda 92 ta “oʻzbek” qabilalari, jumladan, “elat” qabilalari 
(koʻchmanchi qabilalar) roʻyxati keltirilgan. Maʼlumki, nasl-nasab anʼanasi,  maʼlum sondagi 
qabilalarga boʻlinishini bir necha asrlar davomida  yuz berib kelgan. Akademik V Bartold bu 
toʻgʻrida 32 oʻzbek urugʻini, keyinchalik urugʻlar boʻlinishi natijasida 92 ta, urugʻga  etganligini  
aytadi. 1756-yilda mangʻit urugʻidan boʻlgan  birinchi Buxoro amiri Muxammad Rahimbiyning 
taxtga oʻtirishi haqidagi  ma’lumotda 32 urugʻ qayd etilgan. Bu haqda Muhammad Rahimbiydan  
keyingi Buxoro hukmdorilari   rus agenti Brinuga taxminan 92 urugʻ borligi toʻgʻrisida ma’lumot 
berganligi aytiladi.  Bu ma’lumotlar sabab urugʻlarni oʻrganishimiz uchun toʻliq imkoniyatga ega 
boʻlamiz. Qolaversa, V. Bartold 92ta “oʻzbek urugʻi”ning paydo boʻlishini 32 urugʻning asta-sekin 
boʻlinib 92 urugʻga aylanganligi bilan izohlaydi. 

“Oʻzbek” qabilalarining roʻyxatini oʻrganish zarurligi haqidagi savolning toʻgʻri 
qoʻyilganligini koʻrib chiqar ekanmiz, lekin shuni taʼkidlashimiz kerakki, bu holatda biz bu 32 
urugʻning 92 ta urugga “asta-sekin aylanib borishi jarayoni  urugʻlar  oʻrtasida   parchalanishi  bilan  
izohlashimiz kerak. 

Shu nuqtai nazardan, Sayfiddin Axsikentiyning XVI asrda Fargʻonada yozilgan “Majmu’at-
tavarix” asari katta e’tiborni tortmay qolmaydi. Bu yerda muallif 92 ta “oʻzbek” urugʻlaridan 
tashqari   elat qabilalarining” nomlarini ham sanab oʻtgan. Oʻzbek  urgʻlarining  92 urugʻga 
anʼanaviy boʻlinishi  XVIII -asrgacha davom etganligini toʻgʻrisida ham ma’lumot lar berilgan. 

Bundan tashqari bu toʻgʻridagi  ma’lumotlarni   boshqa adabiyotlarda ham  uchratish mumkin. 
Masalan, XVII asrda yashagan oʻzbek shoiri Turdi sheʼrlarida ham bu urugʻlar tilga olinganligida 
oʻz isbotini topganligini koʻramiz. Bundan tashqari Sayfiddin Axsikentiy keltirgan 92 ta urugʻ 
nomlarida, bizgacha yetib kelmagan urugʻ nomlarini ham  uchratish mumrin.   

Demak 32 ta oʻzbek urugʻlarining parchalanishi va 92 ta urugʻga birlashishishda ma’lum bir 
an'anaga asoslanganligini kuzatishimiz mumkin. Bu jarayon XVI – asrning birinchi yarmidan kech 
boʻlmagan vaqtga toʻgʻri keladi. 

Agar 32 urugʻga boʻlinish masalasiga kelsak, bu yerda Dashti Qipchoq oʻzbeklarini oʻz 
tarixining qaysidir bir davrida 32 urugʻga boʻlishinisnida shajaraviy anʼanaga asoslanganligi 
koʻramiz. “Avval Fulad bilan birlashganganligi keyinchalik esa 32 urugʻning Toʻxtamishxonga 
boʻysunganligi haqida, Sayfiddin Axsikentiy oʻzining “Majmuai at-tavarix” asarida tilga olingan. 
Bundan Sayfiddin Axsikentiyning “Majmuayi at-tavarix” asarida Markaziy Osiyo oʻzbeklarining 32 
qabilaga boʻlinib ketishi jarayoni, ularning  koʻchmanchilik turmush tarzida yashab, chorvachilik 
bilan shugʻullanayotgan davriga toʻgʻri keladi. Bu haqidagi maʼlumotlarni XIX -asrning bir qator 
mualliflari asarlarida  uchratamiz. Bundan tashqari “Oʻttiz ikki shoxli oʻzbeklar” nomi bilan qozoq 
rivoyatlarida ham tilga olinadi. Biroq, na  Sayfiddin Axsikentiy , na A. Boris, na G. Potanin bular  
32 oʻzbek urugʻning roʻyxatini keltirmaydi. Lekin 92 “oʻzbek” urugʻlari roʻyxatining bir nushasi 
XIX asrning ikkinchi yarmida Xivaga kellgan venger olimi X. Vamberi tomonidan quyidagi 
tartibda nashr etilgan: “Ming, Yuz, Qirq, Ungajit, Nayman, ,Qipchoq, Argʻin, Burloq, Busloq, 
Chemarchin, Buzay, Qatay, (Xitoy), Jit, Juyut, Saljovut,  Mangʻit, Qangʻit,  Oymavut, Ulaji, 
Gulegen, Qishliq, Tomo, Mechet, Kirderi, Ramadan, Juyrat, Boʻzachi, Uysun, Tatar, Tilov, Shirin, 
Agʻir, (Ogʻirin), Buzan, Buzaq, Barin, (Bahrin), Moʻgʻul, Nukus, Jaloir, Saroy, Oʻng,  Qoʻngʻirot, 
Olchin, Chichoq, Qalmoq, Oyrat, Qorluq, Turgavut, Qatogʻon, Kilechi, Kenagas, Buyrak, Qiyot, 
Qangʻli, Oʻzjeboʻluji, Upulachi, Gulun, Boyovut, Utarchi, Arlot, Kerayit, Oʻnggʻqut, Qachal, 
Merkat, Burqut, Quralash, Qarlon, Oʻgʻlon, Kudey, Turkman. Doʻrmon, Tobin, Mumun, Aday, 
Toʻqsoba, Qirgiz, Uyruji, Joʻrgʻa, Batash Qoʻysun, Sulduz, Tumay, Koʻrlavut, Jilkash Yugʻur, 
Yobu, (Yoqabu), Moʻytan, Major, Qoʻjaliq, Choʻran, Churchut.   Bu aytilgan urugʻ nomlarining 33 
ga qadari  Moʻgʻul qabilalarining, boshqalari esa Joʻji  ulusidagi  butun mashhur turk qabilalarining 
nomidir. Oʻzbeklar kelmasdan avval  Movarounnahrda yashab, soʻng  ularga aralashib ketgan 
Barlos, Qovchin kabi  kabi qabilalar nomi bu roʻyhatda yoʻqdir. Nomlari  sanab oʻtilgan  92 ta 
qabiladan  45 tasi  bugungi  oʻzbeklar hayotiga oiddir.   

1732  yilgacha  oʻrganilmagan  roʻyxatda 32 ta urugning   ajralib ketishi sababi  92 
“Oʻzbek” urugʻlari roʻyxatini dastlabki taqqoslash, V. A. Romodin topilmalariga koʻra, 32 urugʻ 
roʻyxatida Markaziy Osiyoning “koʻchmanchi” oʻzbeklarini tashkil etgan asosiy tarkibiy 
qismlarning nomlari borligini koʻrsatadi, shu bilan birga, ular bilan bir vaqtda  92  urugʻlari  
roʻyxatida  koʻproq koʻp sonli koʻchmanchilar (oʻzbek va boshqalar) etnik guruhlarini beradi. Bular 
ma’lumot bergan vaqtda oʻzbek urugʻlarining Markaziy Osiyoda oʻz qudratining yuqori choʻqqisiga 
chiqib Uraldan to Hindgacha boʻlgan hududlarda hokimiyatini oʻrnatgan davriga toʻgʻri keladi. Shu 
oʻrinda ta’kidlash joizki, oʻzbeklarning oʻz tarixining keyingi bosqichida 32 ta urugʻgan 92 ta 
urugʻga boʻlinishi XVII-XVIII asrlarda Oʻrta Osiyoning ijtimoiy-siyosiy hayotining xususiyatlarini 
ma’lum darajada aks ettiradi. Manbalarga koʻra, mamlakat hayotida eng katta ta’sirga ega boʻlgan 
alohida  urugʻlar vakillari boʻlgan amaldorlar ham boʻlgan. Bundan tashqari, bu amaldorlarning sud 
doiralaridagi mavqei ularning ma’lum bir urugʻga mansubligiga bogʻliq edi.  

Ayrim manbalarda 92 ta “oʻzbek” qabilasining anʼanaviy roʻyxatlari, avvalgi 32 ta oʻzbek 
urugʻlari toʻgʻrisida Mahmud Qashqariy asarida yoki Rashid ad-Dinning asarlarida oʻgʻuz-turkman 
urugʻidan iborat roʻyxatlarlarda ham uchraydi.  

Markaziy Osiyo tarixiga bagʻishlangan ilmiy adabiyotlarda shu kabi fikrlarni uchratish 
mumkin. Manbalarda “oʻttiz ikki” yoki “toʻqson ikki” oʻzbek urugʻlari koʻp tilga olinadi, ammo bu 
urugʻlarning aniq roʻyxati  Xerman Vamberigacha  hech qayerda keltirilmagan. Manbalarda 
keltirilgan 92 ta “oʻzbek” urugʻining roʻyxatini, ma’lumotlarini  saqlab qolgan holda Sayfiddin 
Axsikentiyning “Majmu  at-tavorix” asarining uchta boʻlimiga asoslangan “oʻzbek urugʻlari” 

haqidagi ma’lumotlarga, Oʻzbekiston  Fanlar akademiyasining Sharqshunoslik institutining nizomi 
asos qilib olingan. 92 ta oʻzbek qabilalari roʻyxati “Majmu’ at-tavorix”da uchraydi.  

“Majmu’at-tavarix” asari XVI asrda Fargʻonada tojik tilida ikki muallif tomonidan yozilgan. 
Birinchi asosiy qismi Mulla Sayfiddin domla tomonidan ikkinchi qismi Shoh-Abbos Axsikentiy 
tomonidan, uchinchi qismi uning oʻgʻli Nur Muhammad yoki Navroʻz-Muhammad tomonidan 
yozilgan. “Majmu’at-tavarix” asarining ikkita qoʻlyozmasi hozirgi Sankt-Piterburg qoʻlyozmalar 
inistitutida saqlanadi. Ushbu asarning Sank-Piterburg qoʻlyozmalari va muallifi haqida batafsil 
ma’lumot olish uchun Romodinning “Tarixlar toʻplami”, “Qirgʻizlar” va  “Qirgʻizlar tarixi”  
asarlaridan olamiz. Uchinchi qoʻlyozma yaqinda Qirgʻizistonda topilgan va hozirda Qirgʻiziston 
Fanlar akademiyasining Til va adabiyot institutida saqlanmoqda. 

"Majmu’at-Tavarix" Koson shayxlarining tarjimai hollariga bagʻishlangan boʻlib, ularning 
faoliyati XIV-asr oxiri va XVI-asr boshlaridagi tarixiy voqealar bilan bogʻliq holda tasvirlangan. 
Asar muallif oʻz manbalari qatorida “Tavarixi Mugʻaliya" va "Tavarixi  Zubdat al Bashar" 
asarlarining soʻzboshida 92 ta  oʻzbek urugʻI  sanab oʻtgani  bilan boshlanadi. U shuningdek, turkiy 
qabilalarning kelib chiqishi haqidagi afsonaviy ma'lumotlarni keltirib, 92 oʻzbek urugʻlarining 
nomlarini sanab oʻtib, ikkinchi asarga murojaat qiladi. “Majmuai at-Tavarix”da keltirilgan roʻyxat 
92 oʻzbek qabilalarining an’anaviy roʻyxatlarining eng qadimgi ma’lum boʻlgan versiyasini 
ifodalaydi. Axsikentiy roʻyxatidagi qabila nomlarining tartibi, biz koʻrib turganimizdek, asosan 
Markaziy Osiyoning janubiy mintaqalari urugʻlarining tarkibini aks ettiradi, garchi an'anaviy  
shajaraviy roʻyxatda Markaziy Osiyo, Qozogʻiston va unga tutash  hududlarda yashagan turklarning 
aksariyati, ba'zi turkiy boʻlmagan qabilalarning nomlari  sanab oʻtilgan. 

Roʻyxatda yuqorida Ming, Yuz, Qirq va Jaloyir  urugʻlari keltirilgan boʻlib, bu, aftidan, bu  
urugʻ vakillarining Markaziy Osiyo oʻzbeklarining saroy va harbiy doiralaridagi ustunligini aks 
ettiradi. Qanday boʻlmasin, bu qabilalarning zodagonlari, boshqa manbalarga koʻra, XVI-XVII 
asrlarda mamlakat hayotida juda muhim siyosiy rol oʻynagan. Minglarning oʻzlari tomonidan 
saqlanib qolgan afsonaga koʻra, bu koʻp sonli oʻzbek qabilasining ta'siri Abdulloh hukmronligi 
davrida (1583–1598) biroz pasaygan, oʻshanda Minglarning bir qismi Zarafshon qirgʻoqlarini tark 
etib, Amudaryoga havzasiga Hisor va Balx atroflariga koʻchib oʻtishgan.  

Avaz Muhammad ibn Mulla Roʻzi-Muhammad Soʻfiy Attorning “Tuxfat at-tavarixoniy” 
asarida XVI asrdan 1860-yillarga qadar Fargʻona va Qoʻqon xonligi tarixi tasvirlangan. Qoʻqonda 
atir-upa va attorlik savdosi bilan shugʻullanuvchi savdogar muallif savdo, oziq-ovqat 
mahsulotlarining bozor narxlari, soliqlar haqida qiziqarli ma’lumotlar beradi, Qoʻqonning diqqatga 
sazovor joylarini tasvirlaydi va xonlikning siyosiy tarixini batafsil bayon qiladi, shu munosabat 
bilan u turk-moʻgʻul qabilalari, xususan, 92 ta oʻzbek qabilasining nomlari haqida ham ba'zi 
ma’lumotlarni taqdim etadi. 

“Tuxfat at-tavarixi xoniy”dagi qabila nomlarining tartibi, aftidan, oʻtgan asrlarda 
Fargʻonaning siyosiy hayotida sodir boʻlgan oʻzgarishlarni aks ettiradi. Avvalgi roʻyxatdagi kabi, 
birinchi oʻrinda Minglar turadi, ularning vakillari ilgari muhim rol oʻynagan boʻlib, XVIII-asrning 
oʻrtalaridan boshlab maxsus Qoʻqon sulolasining asoschilariga aylanishgan. Minglardan keyin 
ikkinchi oʻrinda Axsikentiy roʻyxatida 13-oʻrinni egallagan qirgʻizlar turadi. Bu, ehtimol, qirgʻizlar 
XVIII-asr oxiri va XIX-asr boshlarida Qoʻqon xonligi tarixida muhim rol oʻynaganligi bilan 
bogʻliqdir. Bu rolni oʻsha paytda Fargʻona vodiysining sharqiy va shimoli-sharqiy chekkalarini 
egallagan va qipchoqlar bilan birga Qoʻqon xonligining koʻchmanchi qabilalarining asosiy 
guruhlaridan birini tashkil etgan qirgʻizlar oʻynagan. 

Xulosa: 
Orol oʻzbeklari oʻzbek urugʻlari tarkibida oʻziga xos etnik-guruh sifatida shakllangan va 

Orol daryosi havzasi hududlarida istiqomat qiladi. Ular oʻzbek xalqining etnik shakllanish 
jarayonida XIV – XVI asrlarda Dashti Qipchoqda yashab kelgan turli turkiy urugʻ-qabilalar 
(shayboniylar, oʻzbekxon ulusining muassasalari) sanaladi. Orol oʻzbeklari asosan chorpachilik va 
koʻchmanchilik bilan shugʻullanib, urugʻ-qabilachilik anʻanalarini saqlab kelgan boʻlsa-da, oʻzbek 
nasabnomasi tizimida 92 urugʻ birgalikda "Nasabnoma"da keltirilgan va bu urugʻlar tizimi XVI—
XVII asrlardan bugungi kunga juda oz farq bilan saqlanib qolgan. Orol oʻzbeklarining oʻzligi etnik-

geografik joylashuvi, daryo havzasi madaniyati va oʻzbek urugʻ tizimi bilan birlashganligida 
namoyon boʻladi. 

Zamonaviy davrda Orol oʻzbeklari oʻzbek xalqining etnik tarkibini toʻldiruvchi muhim 
guruh sifatida oʻzining lingvistik, madaniy va urugʻ tizimini saqlab, Qozogʻiston janubi va Orol 
daryosi havzasida oʻz etnik-geografik makonini yaratib kelmoqda. Ushbu guruhning tadqiqi oʻzbek 
xalqining etnik tarixi, urugʻ tizimi va Oʻrta Osiyo hududida shakllanish jarayonini chuqurroq 
tushunish uchun dolzarb ahamiyatga ega. 

